[bookmark: _Hlk76660978]ԱՄՓՈՓԱԹԵՐԹ
«ԱՐՄՖԻԼՏՐ» ՀԱՅ-ԳԵՐՄԱՆԱԿԱՆ ՀԱՄԱՏԵՂ ՁԵՌՆԱՐԿՈՒԹՅՈՒՆ ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	24-01-2023թ.

	
	N 01/2-1/1091-2023

	   Դիտողություններ և առաջարկություններ չկան։
	

	 Ընդունվել է։  

	[bookmark: _Hlk69199583]2. ՀՀ պետական եկամուտների կոմիտե

	 24-01-2023թ. 

	
	 N 01/3-2/4281-2023

	[bookmark: _GoBack]«Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնության կիրառման համար «ԱՐՄՖԻԼՏՐ» հայ-գերմանական համատեղ ձեռնարկություն սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծով հաստատվող ցանկում նշված ապրանքների վերաբերյալ տեղեկությունները բավարար չեն ըստ ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար:
Հայտնում ենք նաև, որ «ԱՐՄՖԻԼՏՐ» հայ-գերմանական համատեղ ձեռնարկություն սահմանափակ պատասխանատվությամբ ընկերությունը (ՀՎՀՀ 07621447, գրանցված 04.02.2019թ.-ին) գործում է հարկման ընդհանուր համակարգում, ըստ ներկայացրած վերջին՝ 2022թ․ դեկտեմբեր ամսվա եկամտային հարկի և սոցիալական վճարի ամսական հաշվարկի ունի 2 հարկման բազա ունեցող վարձու աշխատողներ, որոնց միջին հարկման բազան կազմում է 203,109 ՀՀ դրամ: Ինչ վերաբերվում է ընկերության շրջանառությունից ստացված տարեկան հասույթներին, ապա հայտնում ենք, որ ընկերության կողմից իրացման վերաբերյալ դիմումին կից 2021 թվականի համար ներկայացված տարեկան տեղեկատվությունը համապատասխանում է հարկային մարմնի տեղեկատվական բազայում առկա տվյալների հետ, այսինքն՝ ընկերության 2021 թվականի տարեկան իրացման շրջանառությունը կազմել է 22,1 մլն ՀՀ դրամ, իսկ 2022 թվականի համար ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 19.01.2023թ. դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:

	 Ընդունվել է։























	3․ ՀՀ արդարադատության նախարարություն
	25-01-2023թ․

	
	N /27.4/3623-2023

	   «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնության կիրառման համար «Արմֆիլտր» հայ-գերմանական համատեղ ձեռնարկություն սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
 Նախագծի 2-րդ կետի 2-րդ ենթակետի համաձայն՝ ««Արմֆիլտր» հայ-գերմանական համատեղ ձեռնարկություն սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումն իրականացվելու է 2023 թվականի հունվարի 13-ից մինչև 2027 թվականի դեկտեմբերի 31-ը ներառյալ:»:
Միևնույն ժամանակ  Նախագծի 2-րդ կետի 2-րդ ենթակետի համաձայն՝ «Ծրագրի իրականացման ժամկետ է սահմանվում սույն որոշումն ուժի մեջ մտնելուց հետո 4 տարի:»:
Այս առումով հարկ ենք համարում նշել, որ ներմուծման իրականացման ժամկետը վերանայման կարիք ունի, քանի որ Նախագծով ծրագրի իրականացման ժամկետ է սահմանվել որոշումն ուժի մեջ մտնելուց հետո 4 տարի, մինչդեռ Նախագծի 2-րդ կետի 2-րդ ենթակետով նշված ժամանակահատվածը գերազանցում է 4 տարին: 
	 Ընդունվել է։  



